
1. Անհրաժեշտությունը։
[bookmark: _Hlk44359539] Սույն որոշման ընդունման անհրաժեշտությունը պայմանավորված է՝
 ա) ՀՀ կառավարության 2020 թվականի օգոստոսի 13-ի «Կորոնավիրուսի տնտեսական հետևանքների չեզոքացման քսանչորսերորդ միջոցառումը հաստատելու մասին»  N 1355-Լ որոշման մեջ ՀՀ կառավարության 2021 թվականի սեպտեմբերի 30-ի N  1614-Լ որոշմամբ կատարված փոփոխություններով և լրացումներով, ըստ որի Կորոնավիրուսի տնտեսական հետևանքների չեզոքացման 24-րդ միջոցառման 4-րդ կետի 8-րդ ենթակետով նախատեսվել է Վայոց ձորի մարզից՝ առնվազն 600 տոննա քանակությունը նվազագույնը 230 դրամով Արենի տեսակի խաղող մթերող (գնող) տնտեսավարող սուբյեկտին մթերված խաղողի յուրաքանչյուր 1 կիլոգրամի համար տրամադրել 85 դրամի չափով սուբսիդավորում։
բ) ՀՀ էկոնոմիկայի նախարարության շենքային պայմանների բարելավման անհրաժեշտությամբ,
գ) ՀՀ էկոնոմիկայի նախարարությանը հատկացված ավտոմեքենաների ձմեռային անվադողերի ձեռք բերման անհրաժեշտությամբ:
2. Ընթացիկ իրավիճակը և խնդիրները։
 ՀՀ կառավարության 2020 թվականի օգոստոսի 13-ի «Կորոնավիրուսի տնտեսական հետևանքների չեզոքացման քսանչորսերորդ միջոցառումը հաստատելու մասին»  N 1355-Լ որոշման շահառու հանդիսացող Հայաստանի Հանրապետության Վայոց ձորի մարզից՝ առնվազն 600 տոննա քանակությունը նվազագույնը 230 դրամով Արենի տեսակի խաղող մթերող (գնող) տնտեսավարող սուբյեկտին դրա մասով մթերված խաղողի յուրաքանչյուր 1 կիլոգրամի համար տրամադրվում է 85 դրամի չափով սուբսիդավորում, փոխհատուցման նպատակով անհրաժեշտ է 65.620 հազ. դրամի չափով ֆինանսական միջոցների ներգրավում։  Վայոց ձորի մարզպետարանի և համայնքների ղեկավարների կողմից տրամադրված տեղեկատվության համաձայն սուբսիդավորման ենթակա Արենի տեսակի խաղողի մթերման քանակը կազմել է շուրջ 772 տոննա։
ՀՀ էկոնոմիկայի նախարարության Ա և Բ մասնաշենքերի թվով 12 սանհանգույցներ անհրաժեշտ է հիմնանորոգել՝ պայմանավորված խողովակաշարերի վատթարագույն վիճակով, և բացի այդ, յուրաքանչյուր հարկաբաժնում մի սանհանգույցի առկայությունը անհարմարություններ է առաջացնում արական և իգական սեռի աշխատակիցների համար (արական և իգական սեռի աշխատակիցները սանհանգույցները օգտագործում են ըստ կենտ և զույգ հարկաբաժինների): Սույն նպատակով ՀՀ էկոնոմիկայի նախարարությունը՝ ֆինանսական միջոցների հաշվարկային չափի կանխատեսման նպատակով դիմել է ՀՀ քաղաքաշինության կոմիտեին և ստացել է շինարարական աշխատանքների խոշորացված ցուցանիշների արժեքի վերաբերյալ տեղեկատվություն /հաշվարկը կցվում է/, ըստ որի վերը նշված ծառայության ձեռք բերման համար ընդհանուր գումարը կազմում է 28,223.5 հազ. դրամ։
ՀՀ էկոնոմիկայի նախարարությանը հատկացված ավտոմեքենաների անվադողերի ձեռք բերման նպատակով տարվա ընթացքում հայտարարվել և չկայացացած է համարվել 3 մրցույթ՝ նախահաշվային գնից բարձր գին ներկայացնելու հանգամանքով պայմանավորված: Նախագծով առաջարկվում է Տրանսպորտային նյութերի տնտեսագիտական դասակարգման հոդվածով նախատեսված գնման անվանացանկում իրականացնել փոփոխություն՝ պրեմիում տեսակի բենզինի ձեռք բերման համար նախատեսված գումարից 700.0 հազ. դրամի չափով ֆինանսական միջոցները հատկացնել ավտոմեքենաների անիվների ձեռք բերմանը:  
3. Կարգավորման նպատակը և բնույթը։ 
Սույն Որոշման նախագծով առաջարկվում է «Հայաստանի Հանրապետության 2021 թվականի պետական բյուջեի մասին» օրենքում վերաբաշխում, լրացումներ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու միջոցով պետական բյուջեով 2021 թվականին կոնյակի սպիրտի արտահանման օժանդակության նպատակով հատկացված 900.0 մլն դրամից 65.6 մլն դրամը հատկացնել Վայոց ձորի մարզից մթերվող Արենի տեսակի խաղողի արժեքի սուբսիդավորումն ապահովելու նպատակով, իսկ ռազմական դրության պայմաններում առողջական խնդիրներով տարհանված անձանց կեցության ապահովման նպատակով հատկացված միջոցներից 2,474.3 հազ. դրամը ուղղել Նախարարության վարչական շենքի սանհանգույցների հիմնանորոգման նախագծանախահաշվային փաստաթղթերի կազմմանը՝ հաշվի առնելով բյուջետային տարվա ավարտը, հիմնանորոգման աշխատանքները նախատեսվում է իրականացնել 2022 թվականին:
4. Նախագծի մշակման գործընթացում ներգրավված ինստիտուտները և անձինք։ Սույն Որոշման նախագիծը մշակվել է Էկոնոմիկայի նախարարության կողմից: 
5. Ակնկալվող արդյունքը։
 Սույն Որոշման նախագծի ընդունման արդյունքում հնարավորություն կստեղծվի ապահովելու՝
ա) Վայոց ձորի մարզում արտադրված Արենի տեսակի խաղողի ամբողջ քանակությամբ մթերման ապահովում և դրան համարժեք գինեգործական առտադրանքի ծավալների ավելացում։
բ) ՀՀ էկոնոմիկայի նախարարության աշխատակիցներին բարվոք աշխատանքային պայմաններով:
գ) ՀՀ էկոնոմիկայի նախարարության բնականոն գործունեության ապահովում:
6. Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունները
 ««Հայաստանի Հանրապետության 2021 թվականի պետական բյուջեի մասին» օրենքում վերաբաշխում, լրացումներ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություն չի սպասվում։
Միաժամանակ հայտնում ենք, որ նվազեցվող միջոցառումների ֆինանսական միջոցների վերականգնման անհրաժեշտությունը բացակայում է:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ - Սույն Որոշման նախագիծը բխում է Հայաստանի վերափոխման ռազմավարություն 2050-ի 7-րդ «Մշակված արտադրանքի զանգվածային արտահանում» մեգանպատակի և «Կայացնենք բարձր ավելացված արժեքով, մրցունակ վերջնական արտադրանք և զանգվածային նոր աշխատատեղեր ստեղծող, արտաքին շուկաներում ընդլայնվող և այդ շուկաների փոփոխվող պահանջներին արձագանքող մշակող արդյնաբերություն» լուծման (հղում՝ https://www.primeminister.am/u_files/file/Haytararutyunner/Armenia2050_7_5.pdf, 61-րդ էջ) և Հայաստանի Հանրապետության կառավարության 2021-2026 թվականների ծրագրի «2 ՏՆՏԵՍՈՒԹՅՈՒՆ» կետի Կառավարության տնտեսական քաղաքականության նպատակների 3-րդ, նույն կետի «Արտաքին տնտեսական քաղաքականություն և  արտահանման խթանում» բաժնի 1-ին, ինչպես նաև «2.4 Գյուղատնտեսություն» բաժնի 1-ին պարբերությաններից (հղում՝ https://www.arlis.am/Annexes/6/2021_N1363hav.pdf, 22-րդ, 27-րդ և 36-րդ էջեր)։ 
